Նախագիծ
 ԳՈՐԾՆԱԿԱՆ ՀԱՄԱՁԱՅՆԱԳԻՐ
Հայաստանի Հանրապետության կառավարության և 
Լիբանանի Հանրապետության կառավարության
միջև
համապատասխանեցման վկայականների
փոխճանաչման մասին
Հայաստանի Հանրապետության կառավարությունը և Լիբանանի Հանրապետության կառավարությունը (այսուհետ` Կողմեր),

ցանկանալով համագործակցել ստանդարտացման, չափագիտության, համապա​տասխանության գնահատման բնագավառներում` ի շահ երկու երկրների միջև առևտրի դյուրացման, և ելնելով սույն բնագավառներում համագործակցության և համակարգման խորացման կարևորությունից,

Համաձայնվեցին հետևյալի մասին.

Հոդված 1

Կողմերը փոխադարձ կճանաչեն յուրաքանչյուր Կողմի համապատասխանության գնահատման մարմինների կողմից տրված համապատասխանության գնահատման սերտիֆիկատները:

Հոդված 2


1.Համապատասխանության գնահատման գործընթացը կանոնակարգող  երկու մարմինների պաշտոնյաները կմշակեն համապատասխանության  սերտիֆիկատների  ճանաչման մեխանիզմի  մանրամասն ընթացակարգեր` իրենց ազգային օրենսդրությանը համապատասխան:

2.Սույն Համաձայնագրի իրականացման համար Կողմերը լիազորում են` 

Լիբանանի Հանրապետության կողմից` Լիբանանի Հանրապետության արդյունաբերության նախարարությանը;

Հայաստանի Հանրապետության կողմից` Հայաստանի Հանրապետության էկոնոմիկայի նախարարությանը,

(այսուհետ` Լիազորված մարմիններ):

Հոդված 3

Երկու Կողմերը, կընդունեն երկու երկրների միջև փոխանակվող ապրանքների ցանկը և կորոշեն դրանց վերաբերող տեխնիկական ստանդարտները, համապատասխան որոնց կտրվեն համապատասխանության սերտիֆիկատները: Ըստ զարգացումների այն անընդմեջ պետք է նորացվի:

Հոդված 4


Երկու Կողմերի լիազորված մարմինները կվերանայեն և կստուգեն համապատասխանության սերտիֆիկատների տրման իրենց ընթացակարգերը` պարզեցնելով և առավել արժանահավատ դարձնելով դրանք:

Հոդված 5


Երկու Կողմերի Lիազորված մարմինները կներդնեն երկու երկրներում չափման սարքերի և սարքավորումների փորձարկումների հատուկ ծրագիր (Միջլաբորատոր համեմատություն) որպեսզի ստեղծվի փոխվստահություն զննման և փորձարկման արդյունքներում:

Հոդված 6


Երկու Կողմերի լիազորված մարմինները կտանեն աշխատանքներ` ուղղված կառավարման համակարգերի, ստանդարտ փորձարկումների, կալիբրավորումների արդյունաբերական և օրենսդրական չափագիտության մեջ և լաբորատորիաների հավատարմագրման ներդաշնակեցմանը` չխախտելով գործող միջազգային կանոնները:

Հոդված 7


Երկու Կողմերի լիազորված մարմինները կհամագործակցեն և կհամակարգեն գործունեությունը  չափման միջոցների կալիբրավորման աշխատանքներում:
 Հոդված 8


Երկու Կողմերի լիազորված մարմինները կհամագործակցեն և կիրականացնեն փորձի փոխանակում ստանդարտացման, չափագիտության, հավատարմագրման և համապատասխանության գնահատման բնագավառներում:

Հոդված 9


Երկու լիազորված մարմինների պաշտոնյաները, անհրաժեշտության դեպքում պարբերաբար կհանդիպեն` սույն Համաձայնագրի կատարման ընթացքին հետևելու նպատակով:

Հոդված 10


Սույն Համաձայնագիրն ուժի մեջ է մտնում նրա ուժի մեջ մտնելու համար անհրաժեշտ ներպետական ընթացակարգերի կատարման մասին Պայմանավորվող Կողմերի վերջին գրավոր ծանուցման օրվանից:  
Սույն Համաձայնագիրը կնքվում է անորոշ ժամանակով և իր ուժը կկորցնի նրա գործողության դադարեցման մտադրության մասին Պայմանավորվող Կողմերից մեկի կողմից մյուս Պայմանավորվող Կողմին գրավոր կերպով ծանուցելուց 6 ամիս հետո:

Կնքված է ___________ քաղաքում ___ _____________ 2011թ., երկու բնօրինակով, յուրաքանչյուրը հայերեն, արաբերեն և անգլերեն լեզուներով, բոլոր տեքստերը հավասարազոր են: Տարաձայնությունների առաջացման դեպքում նախապատվությունը կտրվի անգլերեն լեզվով տեքստին:

Լիբանանի Հանրապետության                      Հայաստանի Հանրապետության

Արդյունաբերության նախարարություն            Էկոնոմիկայի նախարարություն

